
【賀聖朝】〔淨扮孫飛虎上〕統領强兵爲寇。不圖拜將封侯。殺人放火逞兇謀。肯落他

人機後。

劍氣腥紅帶血磨。因貪女色逞僂儸。龍珠欲取探龍窟。虎子還求入虎窠。欺白起。笑廉

頗。殺人放火妄爲多。營門忽報非常樂。管取春嬌馬上駝。自家姓孫。名彪。字飛虎。

只因主將丁文雅失政。軍校們不守紀律。只得將本部五千人馬。哨聚山林以劫掠爲生。

近聞崔相國之女。容貌非常。年方二八。見住河中府守喪。不免整點人馬。圍住寺門。

擄得鶯鶯爲妻。平生之願足矣。頭目那裏。〔衆上〕三十年前學六韜。柳梢枝上月兒高。

一拳打破天邊月。翻身踢退海中潮。覆將軍。有何鈞旨。〔淨〕衆頭目們。我聞得河中

府普救寺。崔相國之女鶯鶯。生得十分美貌。我如今親自提兵。拏他做個壓寨夫人。頭

目們聽吾號令。人盡啣枚。馬皆勒口。各要向前。不可怯後。連夜進兵拏得多嬌。論功

陞賞。〔衆〕得令。

【豹子令】〔淨〕聞說蒲東一寺門。一寺門。崔家少女號鶯鶯。號鶯鶯。豔質方纔年二

八。擄歸山寨做夫人。〔合〕點精兵。安排器械便登程。

【前腔】〔衆〕果有嬌姿美貌人。美貌人。驀然說起動人心。動人心。大王免得撬脚坐。

X-GORB Books | zh.wikisource.org | CC BY-SA 4.0 1 / 2



南西廂記/11

小卒免得曲腰行。〔合前〕

【前腔】〔淨〕本是朝中一武臣。一武臣。今來山寨做强人。做强人。只爲有功不陞賞。

算來誰肯辦赤心。〔合前〕

鐵騎連營雁翅排。　　　　何須紅葉作良媒。

不將豔質軍前獻。　　　　管取叢林化作灰。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

